
ᑫᑯᓀᓂᐦᐃ ᐊᑭ ᓇᓇᑲᒋᒋᑫᐎᐣ ᐊᓄᑭᐎᐣ ᐁᓋᑌᐠ? 

ᐅᐅᐌ ᐊᓄᑭᐎᐣ ᐌᐱᑴ ᑲᑲᑴᐅᔑᑐᐗᐨ ᐃᐃᐌᑎ ᓂᑲᐣ ᒋᒥᓄᓭᓂᐠ ᓂᑲᐣ ᐎᓇᐗ ᐱᑯ ᐅᐣᒋ ᐊᐸᐣ ᐅᑕᐱᓇᒧᐗᐨ 

ᐃᓂᐌᓂᐗᐣ ᐊᔓᑕᒪᑫᐎᓇᐣ ᐃᐃᒪ ᑲᔑᑲᐯᔑᐗᐨ ᒋᑭᒥᓄᓭᐦᐊᑲᓂᐎᐗᐨ ᑕᔑᑫ ᐊᓂᔑᓂᓂᐗᐠ ᔓᓂᔭᓂᐠ ᐅᐣᒋ ᒣᑾᐨ 

ᐸᑭᑎᓂᑡ ᐁᒪᓇᒋᑐᐗᐨ ᐅᑕᓂᔑᓂᓂᐎ ᐱᒪᑎᓯᐎᓂᐗ᙮ ᐃᓂᐌᓂᐗᐠ ᐊᓂᔑᓂᓂᐗᐠ ᑲᐯᔑᓇᑯᓯᐗᐨ ᓄᑕᓯᓂᐌᐎᓂᐠ 

ᐊᑭᐠ ᒥᓇ ᓄᑕᓯᓂ ᑐᑕᒧᐎᓂᐠ ᐃᐃᒪ ᑲᔑᑲᐯᔑᐗᐨ, ᐃᔑᓇᑾ ᒥᔑᓋᔦᐠ ᒋᑭᒥᓄᓭᐦᐃᐌᒪᑲᐠ᙮ ᐱᒪᑎᓯᐎᐣ ᐃᐃᒪ ᐃᐢᑯᓂᑲᓂᐠ 

ᑲᐎᐣ ᒋᐌᐣᑕᐠ, ᐃᐃᐌ ᒥᒋᒼ, ᐳᑕᐗᓂᐱᒥᑌ ᒥᓇ ᐗᑲᐦᐃᑲᐣ ᐊᐸᒋᐨᑲᓇᐣ ᒪᐗᐨ ᐊᑭᑌᐗᐣ ᐃᐃᐌᑕᐢ ᐁᐅᒋᓯᓭᐠ 

ᐁᐱᒪᓴᐦᐅᑌᑭᐣ ᐁᐢᑲᒼ᙮ ᑭᐢᐱᐣ ᐎᒥᓇᑲᓂᐎᐗᐨ ᑕᔑᑫ ᐊᓂᔑᓂᓂᐗᐠ ᐊᔓᑕᒪᑫᐎᓇᐣ, ᐌᐱᑴ ᓂᐢᑕᒼ ᐃᓂᓂᐗᐠ 

ᐅᑭᔑᐅᓀᑕᓇᐗ ᒋᒪᒪᐤᓇᒧᐗᐨ ᐃᐃᐌᓂ ᐊᑭ ᓇᓇᑲᒋᒋᑫᐎᐣ ᐊᔑᐨ ᐊᓄᑭᐎᐣ ᑫᔭᓂᐃᔑᓇᑾᐠ ᑐᑕᒧᐎᓇᐣ ᐃᐃᐌ ᐅᐣᒋ 

ᐱᒪᐦᐅᑕᓱ ᒥᑲᓇ ᑲᐅᐣᒋᒪᒋᓭᐠ ᐸᑭᒋᐎᓂᐠ ᓀᐗᐨ ᐃᐃᐌᑌ ᐊᓯᐣ ᑲᑭᔑᒥᑲᐗᑲᓂᐎᐨ ᒥᓇ ᑲᔑᓄᑕᓯᓂᓇᐗᐠ᙮ ᐃᐃᐌ 

ᐱᒪᐦᐅᑕᓱ ᒥᑲᓇ ᐅᐣᒋ ᓴᑭᓭ ᐃᐃᒪ ᐸᑭᒋᐎᓂᐠ ᒪᒋᑕᐎᓂᐠ ᐊᓄᑭᐎᓂᐠ ᒥᓇ ᒪᒪᐤ ᐅᓂᐌᓂᐗᐣ ᓂᔑᐣ ᐊᓄᑭᐎᓇᐣ 

ᑕᑭᐎᒋᐦᐃᐌᓭ ᑲᐯ ᑲᔭᑭᐗᐠ ᒋᑭᐱᒥᐎᑌᑭᐣ ᐃᓂᐌᓂᐗᐣ ᐊᐸᒋᒋᑲᓇᐣ, ᒥᑎᑯᐣ ᒥᓇ ᐊᓂᔑᓂᓂᐗᐠ ᐃᐃᐌᑎ 

ᑲᔑᓄᑕᓯᓇᓂᐗᓂᓂᐠ᙮  

ᐊᐗᓀᐣ ᓂᑲᓂᐨ ᐃᐃᒪ ᐊᑭ ᓇᓇᑲᒋᒋᑫᐎᓂ 

ᐌᐱᑴ ᓂᐢᑕᒼ ᐃᓂᓂᐗᐠ ᑕᔑᑫᐎᐣ ᐎᓇᐗ ᐅᓂᑲᓂᐢᑲᓇᐗ ᐅᐅᐌᓀ ᐊᓄᑭᐎᓂᓂ᙮ ᐌᐱᑴ ᓂᐢᑕᒼ ᐃᓂᓂᐗᐠ ᐎᓇᐗ 

ᐅᑲᐱᒥᐎᑐᓇᐗ, ᐁᑾ ᐅᑲᐎᒋᑐᓇᐗ, ᐃᐃᐌᓂ ᐊᑭ ᓇᓇᑲᒋᒋᑫᐎᓂᓂ ᒥᓇ ᑫᓂᓇᓄᑭᓇᓂᐗᓂᓂ᙮ ᐅᑲᐎᒋᐦᐃᑯᐗᐣ 

ᐃᓂᐌᓂᐗᐣ ᑲᑭᐃᓇᑲᓄᐎᓂᐨ ᒋᔭᓄᑭᑕᒪᑫᓂᐨ ᐃᐃᒪ ᐊᑭᐎᑫᑯᓂᐠ ᒥᓇ ᐊᓄᑭᐎᓂᐠ᙮ 

ᐅᐅᐌ ᐅᐊᓄᑭᐎᐣ ᐃᓋᑌᐦ ᐅᐣᑌᕒᐃᐅ ᓂᐢᑕᒼ ᑕᔑᑫᐎᐣ ᑲᓂᑲᓂᐢᑲᐣᐠ ᒥᓯᐌ ᐊᑭᐎ ᓇᓇᑲᒋᒋᑫᐎᐣ ᐃᐃᒪ ᑲᐯ 

ᑲᔑᐱᒪᑕᒧᐣᐠ ᐃᐃᐌᑌ ᐅᐣᑌᕒᐃᐅ ᑭᒋᑭᐌᑎᓄᐠ 

Page 1 

 

ᑫᑯᓀᐣ ᐁᐅᐣᒋᑐᑕᒣᐣᐠ ᐅᐅᐌ ᐊᑭ ᓇᓇᑲᒋᒋᑫᐎᐣ ᐊᓄᑭᐎᐣ? 

ᑭᐃᓯᓭ ᒪᐗᐨ ᒥᐢᑕᐦᐃ ᐁᑭᒥᑲᐗᑲᓂᐎᐨ ᔓᓂᔭᐗᓯᓂᐎ ᑫᑯᓇᐣ ᐃᐃᒪ ᐗᐸᓄᐠ ᐌᐱᑴᐠ ᒪᐗᐨ ᒥᐢᑕᐦᐃ ᒥᓴᐌᐣᑕᒧᐎᐣ 

ᐁᑭᐊᔭᒪᑲᐠ ᐃᐃᐌ ᐅᐣᒋ ᐊᓯᓂᐎ ᑫᑯᐣ ᒥᓇ ᐃᓂᐌᓂᐗᐠ ᑲᓂᐅᑕᐱᓇᒧᐗᐨ ᐊᓯᓂᐎ ᑫᑯᓂᓂ, ᑲᔦ ᐃᓂᐌᓂᐗᐠ ᓂᔑᐣ 

ᐅᑭᒪᐎᓇᐠ᙮ ᐃᓂᐌᓂᐗᐠ ᑲᔦ ᑲᒥᓴᐌᐣᑕᒧᐗᐨ ᑲᐸᐱᑾᐳᐗᐨ ᐊᐗᔑᒣ ᔓᓂᐗᓯᓂ ᓇᓇᑐᓂᑫᐎᓂᐠ ᑲᐎᑐᑕᒧᐗᐨ  

ᐃᐃᐌᓂ ᐅᓴᒼ ᐌᐱᑴ ᓂᐢᑕᒼ ᐃᓂᓂᐗᐠ ᑲᐅᐣᒋᑐᑕᒧᐗᐨ ᐊᑭ ᓇᓇᑲᒋᒋᑫᐎᓂᓂ ᐃᓂᐌᓂᐗᐠ ᐌᐱᑴ ᓂᐢᑕᒼ ᐃᓂᓂᐗᐠ 

ᐁᐎᒪᓇᒋᑐᐗᐨ ᐅᑕᑭᒥᐗ᙮ ᐃᐃᐌ ᑫᓯᒥᓄᓭᐠ ᐃᓂᐌᓂᐗᐠ ᐌᐱᑴ ᓂᐢᑕᒼ ᐃᓂᓂᐗᐠ ᐊᓂᔑᓂᓂᐗᐠ ᒋᐅᓇᓯᓇᐦᐊᒧᐗᐨ 

ᒥᓇ ᒋᐎᒋᑐᐗᐨ ᐃᐃᒪ ᐊᑭ ᓇᓇᑲᒋᒋᑫᐎᓂᐠ ᒋᐅᐣᒋᓭᐠ ᐅᐢᑭ ᐊᒋᒧᐎᐣ ᒥᔦᑕ ᐅᓀᑕᒪᐎᐣ ᑫᑭᐊᔭᒪᑲᐠ ᐃᐃᐌ ᑯᑕᐠ 

ᐊᓂᐅᔑᒋᑲᑌᐠ᙮ ᑭᔭᐸᐨ ᑭᑕᔭᒥᐣ ᐃᐃᒪ ᓇᓇᑕᐎᑭᑫᐣᒋᑫᐎᓂᐠ ᒥᓂᑯᐠ ᓂᓱᐊᑭ ᒥᓇ ᑲᐎᐣ ᒪᔐ • ᐃᐢᐯᑕᐠ ᐊᔭᓯᐗᐠ ᐃᐃᒪ 

ᐊᑭᑲᐠ•᙮ ᐃᐃᐌ ᑯᑕᐠ ᑫᑯᐣ ᐃᓂᐌᓂᐗᐠ ᐌᐱᑴ ᓂᐢᑕᒼ ᐃᓂᓂᐗᐠ ᒋᓂᑲᓂᐢᑲᒧᐗᐨ ᐃᐃᐌᓂ ᐊᑭ ᓇᓇᑕᐎᑭᑫᐣᒋᑫᐎᓂᓂ 

ᑾᔭᐠ ᒋᐃᓯᓭᐠ ᐃᐃᐌ ᐊᑭ ᓇᓇᑲᒋᒋᑫᐎᐣ ᑕᒧᐎᐣ ᐃᐃᒪ ᓀᑫ ᑕᔑᑫᐎᓂᐠ ᑲᐅᐣᒋᐱᒥᐎᑌᐠ, ᑾᔭᐠ ᒋᐃᓯᓭᐠ, ᒋᐎᒋᐦᐃᐌᐗᐨ ᒥᓇ 

ᒋᐅᐣᑎᓂᑫᐗᐨ᙮ 

ᐃᐃᐌ ᒥᓇ ᑯᑕᐠ ᑫᑯᐣ ᐃᓂᐌᓂᐗᐣ  ᔓᓂᔭᐎ ᑫᑯᓇᐣ, ᐁᑾ ᐃᓂᐌᓂᐗᐠ ᐌᐱᑴ ᓂᐢᑕᒼ ᐃᓂᓂᐗᐠ ᐁᐯᔑᓇᑯᓯᐗᐠ ᐃᐃᒪ 

ᑲᑕᔑᓄᑕᓯᓂᐌᓇᓂᐗᓂᓂ ᒥᓇ ᑲᒪᒥᑐᓀᒋᑲᑌᐠ ᐊᐗᔑᒣ ᔓᓂᐗᓯᓂ ᑫᑯᓇᐣ ᒋᐅᔑᒋᑲᑌᑭᐣ᙮] ᐃᐃᐌ ᑕᔑᑫᐎᐣ 

ᐅᓇᑕᐌᐣᑕᓇᐗ ᐁᐎᐅᐣᑎᓂᑫᐗᐨ ᐃᐃᒪ ᐊᓂᐡ  ᐁᐊᔭᐗᐨ ᒋᑐᑕᒧᐗᐨ ᒋᐸᑭᑎᓇᒧᐗᐨ ᒥᑎᑯᐣ, ᐊᐸᒋᒋᑲᓇᐣ ᒥᓇ 

ᐊᓂᔑᓂᓂᐗᐣ  ᐊᓂᐡ ᐃᐃᒪ ᑲᔑᐊᔭᐗᐨ ᐁᐎᑐᑕᒧᐗᐨ ᒋᐸᑭᑎᓇᒧᐗᐨ ᒥᑎᑯᐣ, ᐊᐸᒋᒋᑲᓇᐣ ᒥᓇ ᐊᓂᔑᓂᓂᐗᐣ ᐃᐃᒪ 

ᓀᑫ ᐅᑕᓂᔑᓂᓂ ᐊᑭᒥᐗ ᒣᑾᐨ ᐁᐊᔭᐗᐨ ᒥᓇ ᓂᑲᐣ ᐊᓄᑭᐎᓇᐣ ᑫᓂᑕᑾᑭᐣ ᐃᐃᒪᓀᑫ ᐅᐸᑭᒋᐎᓂᐗ ᒥᓇ  ᐱᒪᑕᒧᓂᐠ 

᙮ 

ᐊᓂᐣ ᑫᑐᒋᑲᑌᐠ ᒣᑾ ᐊᑭ ᓇᓇᑲᒋᑫᐎ ᐊᓄᑭᐎᐣ ᐊᔭᒪᑲᐠ 

ᓂᔑᐣ ᑫᑯᓇᐣ ᐊᔭᒪᑲᓄᐣ ᐃᐃᒪ ᐊᓄᑭᐎᓂᐠ −  )ᐊᑭ ᓇᓇᑲᒋᒋᑫᐎᐣ ᒥᓇ   ) ᑲᐃᓀᒋᑲᑌᐠ ᑫᐊᓂᓇᓄᑲᓂᐗᐠ 

i) ᐊᑭ ᓇᓇᑲᒋᒋᑫᐎᐣ 

ᐃᐃᐌ ᐊᑭᓇᓇᑲᒋᑫᐎ ᑐᑕᒧᐎᐣ ᐅᐣᒋᓇᑲᒋᒋᑲᑌ ᐃᐃᐌᑌ ᐅᑭᒪᐎᓂᑲᐠ ᒥᓇ ᐅᑭᒪᐎ ᐱᒥᐎᒋᑫᐎᓂᐠ ᒋᒪᒥᑐᓀᑕᒧᐗᐨ 

ᐊᓂᐣ ᑫᐃᓯᓭᐎᐦᐁᒪᑲᓂᓂᐠ ᐊᑭᑲᐣᐠ ᐁᒧᐌ ᒪᒋᓭᓂᐠ ᐃᐃᐌᓂ ᐊᓄᑭᐎᐣ᙮ ᐃᐃᐌᐎᐣ ᐅᐣᑌᕒᐃᐅ ᐅᑭᒪᐎ ᑐᑕᒧᐎᐣ 

ᑕᐅᐣᒋᒪᒋᓭ ᐃᐃᒪ ᐌᐱᑴ ᓂᐢᑕᒼ ᐃᓂᓂᐗᐠ ᒋᐎᑕᒪᐗᐗ ᐅᑕᓂᔑᓂᓂᒥᐗ, ᑯᑕᑭᔭᐣ ᑕᔑᑫᐎᓇᐣ, ᓂᔑᐣ ᐅᑭᒪᐎᓇᐣ 

ᐱᒥᐎᒋᑫᐎᓇᐠ, ᒥᓇ ᑯᑕᑭᔭᐠ ᑲᒥᓴᐌᐣᑕᒧᐗᐨ ᐁᒧᐌ ᐃᓂᐌᓂᐗᐠ ᐌᐱᑴ ᓂᐢᑕᒼ ᐃᓂᓂᐗᐠ ᒋᑭᐊᓂᒪᒋᑐᐗᐨ ᐃᐃᐌᓂ 

ᐊᑭ ᓇᓇᑲᒋᒋᑫᐎᓂᓂ᙮ ᐅᐅᐌ ᐃᐢᑾ ᑐᒋᑲᑌᐠ ᐅᑲᒪᒋᑐᓇᐗ ᐃᐃᐌᓂ ᐊᑭ ᓇᓇᑲᒋᒋᑫᐎᐣ ᐅᓇᑯᓂᑲᓇᐣ ᑫᓂᓇᑌᓂᑭᐣ 

ᐃᐃᐌ ᒋᓋᑌᐠ ᐊᓄᑭᐎ ᓇᓇᑕᐎᑭᑫᐣᒋᑫᐎᐣ ᑫᓂᔑᑭᔑᒋᑲᑌᑭᐣ᙮ ᐃᐃᐌ ᐁᑲ ᒪᔑ ᑲᑭᔑᒋᑲᑌᐠ ᐅᓇᒋᑫᐎᓇᐠ 

ᐅᑲᑭᐌᑲᓇᐗᐸᑕᓇᐗ ᐃᓂᐌᓂᐗᐠ ᐅᐣᑌᕒᐃᐅ ᐅᑭᒪᐎᓇᐠ ᐱᒥᐎᒋᑫᐎᓇᐣ, ᐊᐎᔭᐠ ᐱᑯ, ᒥᓇ ᑯᑕᑭᔭᐣ ᑲᔑᐸᐱᑾᐳᐗᐨ 

ᐊᓂᐣ ᑫᐎᓇᐗ ᑫᔑᓇᑴᐗᔑᑐᐗᑴᐣ᙮ ᐊᐱ ᓇᐣᑕ ᐃᑭᑐᐗᐨ ᐊᐎᔭᐠ  ᐃᐃᒪ ᓀᑫ ᐅᓇᒋᑫᐎᓂᐠ ᒥᓇ ᐃᐢᑾ 

ᑲᓇᐗᐸᒋᑲᑌᑭᐣ, ᐌᐱᑴ ᓂᐢᑕᒼ ᐃᓂᓂᐗᐠ ᐎᓇᐗ ᐃᐢᑾᔭᐨ ᐅᑲᐅᔑᑐᓇᐗ ᐃᓂᐌᓂᐗᐣ ᐅᓇᒋᑫᐎᓇᐣ , ᐁᑾ ᐊᐸᐣ 

ᐃᐦᐃᐌᑌ ᒋᐃᔑᐸᑭᑎᓂᑲᑌᐠ ᐊᑭ ᐅᑭᒪᑲᐣᐠ, ᒥᓇ ᐊᑭ ᑲᐅᐣᒋᒪᓇᒋᒋᑲᑌᐠ᙮ ᐅᐅᐌ ᒣᑾᐨ ᐱᒥᑐᒋᑲᑌᐠ, ᐌᐱᑴ ᓂᐢᑕᒼ 

ᐃᓂᓂᐗᐠ ᑕᔑᑫᐎ ᐊᓂᔑᓂᓂᐗᐠ, ᑯᑕᑭᔭᐣ ᑕᔑᑫᐎᓇᐣ, ᑕᐎᓀᓴᐣ, ᒥᓇ ᐱᑯ ᐊᐎᔭᐠ ᐅᑲᑭ ᐸᑭᑎᓇᓇᐗ 

ᐅᑎᓀᑕᒧᐎᓂᐗ᙮ 

ᐃᐃᐌᐎᐣ ᐱᒪᐦᐅᑕᓱ ᐱᒪᑕᒧᐣ ᐊᓄᑭᐎᐣ, ᐊᐊᐌ ᐯᔑᐠ ᐅᑭᒪᐎᐣ ᐅᑕᔭᓇᐗ ᐯᔑᑾᐣ ᑫᓂᐱᒥᓂᔕᐦᐃᑲᑌᓂᑭᐣ 

ᐅᓇᒋᑫᐎᓇᐣ ᑲᔑᐊᓯᒋᓭᑭᐣ ᐃᐃᒪ ᑲᔑᑾᔭᐣᒋᒋᑲᑌ ᐃᐃᐌ ᐊᓄᑭᐎᓂᐠ ᑫᐊᓂᐃᔑᓇᑾᑭᐣ  ᒥᓇ ᑫᓂᑭᔑᒋᑲᑌᑭᐣ 

ᑫᔭᓂᓇᓄᑭᓇᓂᐗᐠ᙮ ᐅᓂᐌᓂᐗᐣ ᐃᐃᒪ ᐃᔑᐸᑭᑎᓂᑲᑌᐗᐣ ᑲᓇᑕ ᐊᑭ ᓇᓇᑲᒋᒋᑫᐎ ᐱᒥᐎᒋᑫᐎᓂᐠ 

ᒋᑭᐌᑲᓇᐗᐸᒋᑲᑌᑭᐣ᙮ ᐊᐱ ᐃᓂᐌᓂᐗᐠ ᑲᓇᑕ ᐊᑭ ᓇᓇᑲᒋᒋᑫᐎᐣ ᐱᒥᐎᒋᑫᐎᓂᓂᐗᐠ ᐃᐢᑾ ᑭᐌᑲᓇᐗᐸᑕᒧᐗᐨ 

ᐃᓂᐌᓂᐗᐠ ᑲᓇᑕ ᐊᑭ ᓇᓇᑲᒋᒋᑫᐎᐣ ᐱᒥᐎᒋᑫᐎᓂᓂᐗᐠ ᐅᑲᐅᔑᑐᓇᐗ ᐊᑭ ᑫᑐᒋᑫᒪᑲᐠ ᐎᐣᑕᒪᑫᐎᓇᐣ ᑫᓂᑐᒋᑲᑌᐠ, 

ᐃᐃᐌ ᐊᓄᑭᐎ ᐅᓇᒋᑫᐎᐣ ᑲᑭᓇ ᑲᑭᑭᓯᑭᐣ ᐊᑭ ᓇᓇᑕᐎᑭᑫᐣᒋᑫᐎᓇᐣ ᑫᓂᑐᒋᑲᑌᑭᐣ᙮  ᑐᑲᐣ ᐃᐃᐌ ᐅᐣᑌᕒᐃᐅ 

ᐅᑭᒪᐎᐣ ᑲᑐᑕᒧᐗᐨ, ᑕᔑᑫ ᐊᓂᔑᓂᓂᐗᐠ, ᑯᑕᑭᔭᐣ ᑕᔑᑫᐎᓇᐣ ᒥᓇ ᑕᐎᓀᓴᐣ, ᒥᓇ ᑯᑕᑭᔭᐠ ᑲᒥᓴᐌᐣᑕᒧᐗᐨ 

ᐅᑲᑭᐸᑭᑎᓇᓇᐗ ᐅᑎᓀᑕᒧᐎᓂᐗ᙮ 

ii)  ᑲᐃᓀᒋᑲᑌᐠ ᑫᓂᓇᓄᑭᓇᓂᐗᐠ 

ᐃᐃᐌ ᑲᐃᓀᒋᑲᑌᐠ ᑫᓂᓇᓄᑭᓇᓂᐗᐠ ᑕᔑᒪᒋᓭ ᐸᓂᒪ ᐊᐊᐌ ᐊᔭᐗᑲᓂᐎᐨ ᑲᑭᑫᐣᑕᐠ ᐊᑭᓂ ᐁᐊᐃᓇᒪᑎᓇᓂᐠ ᒥᓇ 

ᐃᓂᐌᓂᐗᐠ ᑫᐃᔑᓇᑾᓂᓂᐠ ᑲᒪᓯᐦᐊᒧᐗᐨ, ᐁᑲᓇᐗᐸᐣᒋᑲᑌᐠ ᒣᑾᐨ ᓂᔓ ᑎᐸᐦᐊᐣ ᑲᐱᑕᑌᔭᐠ ᐱᒪᑕᒧᒋᑫᐎᐣ ᒥᓇ 

ᐁᓇᓇᑲᒋᒋᑲᑌᐠ ᐊᐣᑌ ᒪᔭᒼ ᓇᓴᐤ ᐁᔑᐊᔭᒪᑲᐠ ᐃᐃᒪ ᐊᑭᑲᐠ᙮ ᒋᔭᔑᑎᓂᑲᑌᐠ ᐃᐃᐌ ᒋᓇᓇᑲᒋᒋᑲᑌᐠ ᐊᐣᑌᐦ ᑫᐃᔑᒥᓋᔑᐠ 

ᑫᔑᐊᔕᐎᐢᑲᓂᐗᐠ ᓯᐱᑲᐣᐠ᙮ ᒪᒪᐤ ᑕᑐᒋᑲᑌ ᐃᓂᐌᓂᐗᐠ ᒋᐎᑕᓄᑭᒥᐣᑡ ᐱᒪᑕᒧᓂᐠ ᑲᔑᑭᑫᐣᑕᓱᐗᐨ, ᒋᑲᓇᐗᐸᑕᒧᐗᐨ 

ᐊᓂᐣ ᑫᐊᓂᔑᓇᑾᓂᓂᐠ ᒥᓇ ᑫᓂᓇᐱᑫᓯᓂᓂᐠ ᐱᒪᑕᒧᓂᓂ ᒥᓇ ᐊᓀᐱᒋ ᓇᐸᑲᓂᐠ ᓇᐣᑕ ᐊᓀᐱᒋ ᐅᐱᒣᔭᓂᐠ ᐃᐃᐌᓂ 

ᐱᒪᑕᒧᓂᓂ ᑾᔭᐠ ᒋᐃᔑᓇᑾᓂᓂᐠ ᙮ ᐯᔑᑾᐣ ᑲᔦ ᐅᐦᐅᐌ, ᐊᑭᑲᐣᐠ ᑲᔑᓇᓇᑲᒋᒋᑫᐗᐨ ᒥᓇ ᒪᑲᑌ ᐊᑭᑲᐣᐠ ᑲᓇᓇᑲᒋᑐᐗᐨ 

ᐅᑲᓇᓇᑕᐗᐸᑕᓇ ᐊᐣᑌ ᑲᔑᒥᓋᔑᓂᓂᐠ ᑫᑭᔑᐱᒪᑕᒧᓂᓂᑭᐸᐣ( ᓀᑲ ᒥᓇ ᐊᓯᓂᐠ) ᐅᐅᐌ ᐊᓄᑭᐎᓂᓂ ᒪᒪᐤ 

ᑲᑐᑕᒧᐗᐨ ᒋᐗᐸᑕᐦᐃᐌᐗᐠ ᐊᐣᑌᐦ ᐁᔑᒥᓋᔑᓂᓂᐠ ᑫᔑᐊᒋᑲᑌᐠ ᐃᐃᐌ ᐱᒪᑕᒧᐣ ᓂᔓ ᑎᐸᐦᐊᑲᐣ ᒋᔭᐱᑕᑌᐦᔭᐠ ᐃᐃᒪ 

ᑲᔑᐱᒪᔭᐠ᙮ ᐊᐸᐣ ᐃᐢᑾ ᑭᔑᒋᑲᑌᐠ ᐅᐅᐌ, ᑭᔭᐸᐨ ᐊᓄᑭᐎᐣ ᑕᐊᔭᒪᑲᐣ ᑐᑲᐣ ᒋᑎᐸᐱᑫᐱᒋᑲᑌᐠ ᐊᓂᐣ ᐁᐱᒋᓇᔕᐠ ᐃᐃᐌ 

ᑲᓄᑲᐠ ᐊᑭ( ᑲᓄᓱᑲᐠ ᐊᑭ) ᐊᓂᐣ ᑫᐃᔑᓇᑯᓯᐨ ᐊᔓᑲᓇᐠ ᒥᓇ ᐊᐣᑌ ᒥᓇ ᐱᐗᐱᑯ ᑫᔑᐊᒋᑲᑌᑭᐣ, ᒥᓇ ᒋᓇᑲᒋᒋᑲᑌᐠ ᒪᑲᑌᐦ 

ᐊᔑᐢᑭ ᐁᒧᐌ ᑭᔑᒋᑲᑌᐠ ᐃᐃᒪ ᐊᔓᑲᐣ ᑫᔑᐊᓴᑲᓂᐎᐨ᙮

 

 

 

 

 

 

 

Page 5 

ᐊᓂᐣ ᒥᓂᑯᐠ ᐊᑭ ᓇᓇᑲᒋᒋᑫᐎᐣᐊᓄᑭᐎᐣ ᑫᐱᒥᑐᒋᑲᑌᐠ? 

ᐅᐅᐌ ᐊᓄᑭᐎᐣ ᓂᓱ ᐊᑭ ᑕᐱᒥᓭ, ᐃᐃᐌ ᐁᑲ ᒪᔐ ᑲᑭᔑᒋᑲᑌᐠ ᐊᑭ ᑫᑐᒋᑫᒪᑲᐠ ᐎᐣᑕᒪᑫᐎᓇᐣ ᐃᐃᒪ ᐯᔑᐠ ᐅᑭᒪᐎᓂᑲᐣᐠ 

ᒥᓇ ᐊᑭ ᓇᓇᑲᒋᒋᑫᐎ ᐎᑕᒪᑫᐎᐣ ( ᐅᐣᑌᕒᐃᐅ ᐅᑭᒪᐎᐣ) ᒋᑾᔭᑎᓂᑲᑌᐠ ᒥᓇ ᒋᐸᑭᑎᓂᑲᑌᐠ ᓂᔓ ᐊᑭ ᐃᓯᓭᐠ, ᒪᒪᐤ ᐊᔑᐨ 

ᐃᐃᐌ ᑲᐃᓀᒋᑲᑌᐠ ᑫᐊᓂᓇᓄᑭᓇᓂᐗᐠ ᐅᓇᓯᓇᐦᐃᑲᓇᐣ᙮ ᓂᓱ ᐊᑭ ᐎᐣ ᐃᓯᓭᐠ ᐃᐃᐌ ᒋᑾᑎᓂᑲᑌᐠ ᐊᑭ ᑫᑐᒋᑫᒪᑲᐠ 

ᐎᐣᑕᒪᑫᐎ ᒪᓯᓇᐦᐃᑲᐣ ᒥᓇ ᐊᑭ ᓇᓇᑲᒋᒋᑫᐎ ᐎᑕᒪᑫᐎᓇᐣ, ᑲᔦᐠ ᐃᐃᐌ ᑲᔭᓂᔑᓇᑾ ᐊᓄᑭᐎᓂᐣ ᐅᓇᓯᓇᐦᐃᑲᐣ 

ᐎᑕᒪᑫᐎᐣ᙮  

ᒪᐗᐨ ᑭᒋᐃᓀᑕᑾᐣ ᑕᔑᑫᐎᐣ ᒋᑭᑫᐣᑕᐠ ᐃᐃᐌᓂ ᐊᑭ ᓇᓇᑲᒋᒋᑫᐎᓂᓂ ᒥᓇ ᑫᐊᓂᓇᓄᑭᓇᓂᐗ ᑭᔭᐸᐨ ᓇᓇᑲᒋᒋᑫᐎᓂᐠ 

ᐁᐊᔭᒪᑲᓂᓂᐠ ᒥᓯᐌᐦᐃ᙮ ᐃᐃᐌ ᐊᓄᑭᐎᐣ ᑐᒋᑲᑌᐠ ᒋᐸᑭᑎᓂᑲᑌᐠ ᑫᐎᓀᒋᑲᑌᐠ ᐅᓀᑕᒪᐎᐣ ᐊᔕ ᒋᑭᔑᒋᑲᑌᐠ ᐃᐃᐌᑎ 

ᑯᑕᑭᑲᐠ ᐊᓄᑭᐎᓂᐠ᙮ ᑲᐎᐣ ᒪᔑ • ᐃᐢᐯᑕᐠ ᑕᔭᔭᓯᐗᐠ ᒧᑕᑲᒥᐠ• ᐃᐃᐌ ᒣᑾᐨ ᓂᓱ ᐊᑭ ᓇᓇᑲᒋᒋᑫᐎᐣ ᑐᒋᑲᑌᐠ᙮ 

ᐊᓂᐣ ᑭᑕᔑᑫᐎᓂᓇᒼ ᑫᑭᔑᐎᒋᑐᐗᐸᐣ ᐃᐃᒪ ᐊᑭ ᓇᓇᑲᒋᒋᑫᐎᓂ ᐊᓄᑊᑭᐎᓂᐠ? 

ᐌᐱᑴ ᓂᐢᑕᒼ ᐃᓂᓂᐗᐠ ᐎᓇᐗ ᐁᓂᑲᓇᑭᓱᐗᐨ ᐅᑲᓂᑲᓂᐢᑲᓇᐗ ᒥᓯᐌ ᐅᐅᐌᓂ ᐊᓄᑭᐎᓂᓂ᙮ ᐃᐃᐌ ᐱᒪᐦᐅᑕᓱ 

ᐱᒪᑕᒧᐣ ᐊᓄᑭᐎᐣ ᐅᑕᓄᑭᑕᒪᑫᐠ ᐃᓂᐌᓂᐗᐠ ᒪᓯᓇᐦᐃᑫᐎᑲᒥᑯᐠ ᑲᔭᓄᑭᐗᐨ, ᑲᐃᓇᑲᓂᐎᐗᐨ ᒋᔭᓄᑲᑕᒧᐗᐨ 

ᐅᓇᔓᐌᐎᓂᓂᐗᐠ ᒥᓇ ᑕᔑᑫ ᐊᓄᑭᐎ ᑲᐅᓇᒋᑫᐨ ᐊᓄᑭᓇᑲᐣ, ᒋᓂᑲᓂᐢᑲᒧᐗᐨ ᐊᓄᑭᐎᓂᓂ ᒋᔭᓂᑾᔭᐣᒋᑐᒋᐣ 

ᐎᐣᑕᒪᑫᐎᓇᐣ ᐃᐃᒪ ᓀᑫ ᐊᑭᐎᑫᑯᓂᑲᐠ  ᒥᓇ ᐊᓄᑭᐎᓇᐣ ᐊᐸᒋᒋᑲᓂᐠ ᐅᐅᒪ ᓀᑫ ᐊᓄᑭᑕᒪᑫᐎᓂᐠ᙮ ᑕᔑᑫᐠ 

ᐊᓂᔑᓂᓂᐗᐠ ᑕᑭᐃᔑᐎᒋᑐᐗᐠ ᐃᐃᒪ ᒪᐗᒋᐦᐃᑐᐎᓂᐠ ᒥᓇ ᑲᐃᔑᐎᑕᒪᑫᓇᓂᐗᐠ ᑭᒋᑫᑯᓇᐣ ᒋᑎᐸᒋᒧᐗᐨ ᐊᓂᐣ ᐊᔕ 

ᐁᔑᒪᒐᐢᑲᒪᑲᐠ ᐃᐃᐌ ᐊᓄᑭᐎᐣ, ᑲᔦ ᒋᔭᔑᒋᐊᔭᐗ ᐃᐃᒪ ᑲᔑᑭᑭᓄᐦᐊᒪᑲᓂᐗᓂᓂᐠ, ᐊᓄᑭᐎᓂᐠ ᒥᓇ ᐊᑭ 

ᓇᓇᑕᐎᑭᑫᐣᒋᑫᐎᓂᐠ᙮ ᐃᓂᐌᓂᐗᐠ ᑕᔑᑫ ᐊᓂᔑᓂᓂᐗᐠ ᐅᑲᑭ ᐅᐣᑎᓇᓇᐗ ᑭᑭᓄᐦᐊᒪᑎᐎᓂᓂ ᐃᐃᒪ ᓀᑫ ᓇᓇᑲ 

ᐊᓄᑭᐎ ᑐᑕᒧᐎᓂᐠ ᑐᑲᐣ ᐊᑭ ᑲᓇᐗᐸᒋᑫᐎᓂᐠ᙮ 

ᐊᓂᐣ ᑫᑭᔑᐊᔑᑎᓂᑲᑌᐠ ᐃᐃᐌ ᑕᔑᑫᐎᐣ? 

ᐅᓄᐌᓂᐗᐠ ᓂᔑᐣ ᐅᑭᒪᐎᓇᐣ ᐊᑭ ᓇᓇᑲᒋᒋᑫᐎᐣ ᑐᑕᒧᐎᓇᐣ ᐊᔑᒋᓭ ᒪᐗᐨ ᑲᓱᑲᓀᓭᐠ ᐊᔓᑕᒪᑫᐎᐣ ᒥᓇ 

ᑲᑴᒋᒥᐌᐎᓇᐣ᙮ ᑕᔑᑫ ᐊᓂᔑᓂᓂᐗᐠ ᐅᑲᑭ ᐅᐣᑎᓇᓇᐗ ᐊᓄᑭ ᐊᒋᒧᐎᓂᓂ ᐊᓇᐱ ᐱᑯ ᐃᐃᒪ ᓀᑫ 

ᐱᐗᐱᑯᐠ(www.supplyroad.ca)ᐣᑕ ᐃᐃᒪ ᐊᒋᒧ ᒪᓯᓇᐦᐃᑲᓂᐠ, ᐎᐣᑕᒪᑫᐎ ᐯᐸᓄᐠ ᓇᐣᑕ ᒪᓯᓇᑌᓯᒋᑲᓂᐠ᙮ ᐁᑾ 

ᐸᐸᑲᐣ ᒣᑾ ᐊᑭ ᓇᓇᑲᒋᒋᑫᐎᐣ ᒥᓇ ᑲᐃᓀᒋᑲᑌᐠ ᑫᐃᓇᓄᑭᓇᓂᐗᐠ ᑐᑕᒧᐎᐣ, ᑕᐊᔭᒪᑲᓄᐣ ᒪᐗᒋᐦᐃᑐᐎᓀᓴᐣ ᑫᑭᔑ 

ᐊᓯᒋᓭ ᐃᐃᐌ ᑭᒋᒪᐗᒋᐦᐃᑐᐎᐣ, ᓇᑕ ᒋᐸᐱᑭᓯᐊᓴᑲᓂᐎᐗᐨ ᐃᓂᐌᓂᐗᐠ ᑲᔭᐸᒋᑐᐗᐨ ᐊᑭᓂ, ᐅᐢᑲᑎᓴᐠ ᒥᓇ ᑭᒋᔦᐦᐊᐠ  

 

ᒪᐗᐨ ᑭᒋᓀᑕᑾᐣ ᒋᑲᓄᑫᔭᐣ ᐅᐅᐌ ᐎᓇᐗ ᐌᐱᑴ ᓂᐢᑕᒼ ᐃᓂᓂᐗᐠ ᐅᑕᓄᑭᐎᓂᐗ᙮ ᐊᓇᐱ ᐱᑯ, ᑕᔑᑫ ᐊᓂᔑᓂᓂᐗᐠ 

ᐅᑲᑭᐎᐣᑕᓇᐗ ᐅᑎᓀᑕᒧᐎᓂᐗ ᐅᐅᐌᓂ ᐅᐣᒋ ᐊᓄᑭᐎᓂᓂ ᐃᓂᐌᓂᐗᐣ ᐅᑐᑭᒪᒥᐗᐣ, ᓇᑕ ᐃᓂᐌᓂᐗᐣ ᐅᑕᓄᑭᐣ 

ᐃᐃᒪ ᐱᒪᐦᐅᑕᓱ ᐱᒪᑕᒧᒋᑫᐎᓂᐠ ᑲᔑᐅᑭᒪᐗᓂᓂᐠ᙮ ᐣᑲᐅᑕᐱᓇᒥᐣ ᑭᑎᓀᑕᒧᐎᓂᐗ 

ᐊᐣᑌ ᑫᑭ ᐅᐣᑎᓇᒪᐠ ᑭᔭᐸᐨ ᐊᒋᒧᐎᐣ? 

ᐊᐗᔑᒣ ᐊᒋᒧᐎᐣ ᐅᐅᐌ ᐅᐣᒋ ᐊᓄᑭᐎᐣ ᑲᑭᐅᐣᑎᓇᐣ ᐃᐃᒪ ᐱᐗᐱᑯᐠ www.supplyroad.ca, ᓇᐣᑕ ᐃᓂᐌᓂᐗᐠ 

ᑲᑭᑲᓄᓇᐠ:  

ᑲᓂᑲᓂᐢᑲᐠ ᐎᑕᒪᑫᐎᓂᐠ: ᓴᒥᓴᐣ ᒉᑲᑊ:  samson.jacob@supplyroad.ca  

ᐅᐣᑌᕒᐃᐅ ᐎᐣᑕᒪᑫᐎᓂᐠ ᑲᓂᑲᓂᐢᑲᐠ: ᒪᐃᑯᓬ ᑄᑭᐢ: michael.fox@supplyroad.ca 

